
 

SIÐAREGLUR 
LANDSBRÉFA 

 

Siðareglum Landsbréfa er ætlað að stuðla að ábyrgri hegðun og ákvörðunum í Landsbréfum. Viðmiðin 

sem sett eru hér fram gilda jafnt um stjórn og starfsmenn Landsbréfa og það er á ábyrgð 

framkvæmdastjóra að tryggja að þeim sé fylgt. 

Virðing fyrir viðskiptavinum og samstarfsfólki 

Við tökum alvarlega þá ábyrgð sem felst í því að vinna með fjármuni viðskiptavina. Við virðum ólík 

sjónarmið og göngum út frá því að málefnaleg og gagnrýnin umræða skapi grundvöll að góðum 

ákvörðunum með hagsmuni viðskiptavina að leiðarljósi. Við setjum leggjum áherslu á jafnrétti og komum 

fram við aðra af virðingu og á málefnalegum forsendum og mismunum ekki, hvort heldur á grundvelli 

kyns, kynhneigðar, þjóðernis, aldurs, fötlunar, trúar eða annarrar stöðu.  

 

Fylgni við lög og reglur 

Við störfum í mjög reglusettu umhverfi og leggjum áherslu á að starfsemi okkar og ákvarðanir séu ávallt 

í samræmi við lög og reglur. Við uppfærum reglulega okkar innra regluverk og ferla til að tryggja sem 

best reglufestu og öryggi í starfsemi Landsbréfa.  

 

Við lágmörkum hagsmunaárekstra og höfum sjálfbærni að leiðarljósi 

Við greinum mögulega hagsmunaárekstra í rekstri Landsbréfa og leitumst við að lágmarka neikvæðar 

afleðingar þeirra með skipulögðum hætti. Við setjum sjálfbærni í öndvegi og leggjum þannig okkar af 

mörkum til að gera samfélagið betra bæði í nútíð og eins fyrir komandi kynslóðir. 

 

Traust upplýsingagjöf og trúnaðarskylda 

Við leggjum okkur fram við að allar upplýsingar sem við veitum viðskiptavinum okkar og öðrum séu 

settar fram á sanngjarnan og heiðarlegan hátt. Við umgöngumst öll gögn af ábyrgð og gætum trúnaðar 

um það sem leynt á að fara. 

 

Gildistaka, fræðsla og breytingar 

Siðareglur þessar voru settar af stjórn Landsbréfa þann 27. ágúst 2026. Þær skulu yfirfarnar reglulega og 

staðfestar af stjórn ekki sjaldnar en á þriggja ára fresti. Starfsmönnum Landsbréfa skal kynnt efni 

reglnanna og ber þeim að hlíta þeim.  

 

F.h. stjórnar Landsbréfa hf. 

